
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
bre চিঠিপত্র
হয় । তার মানে বিষয়জগৎ থেকে চিত্ত শিথিল হয়ে এসেচে } তাই বাহব্যাপার সম্বন্ধে অত্যন্ত ভুল ঘটে— এমন কি আমার চিরাভ্যস্ত লেখাতে কেবলি স্খলন হতে থাকে। তাছাড়া খুবই সহজ এবং সাধারণ কাজেও ভারি একটা অনবধানতা এসেচে । তার মানে যেখানে আছি সেখানে নেই বল্লেই হয়। যদিও প্রমথর এই লেখাগুলি প্রায় সবই পুৰ্ব্বপঠিত তবু অনেকটা পড়েচি এবং মনে মনে তারিফ করেছি। লিখব বলে এতই নিশ্চয় স্থির ছিল যে লেখা হয়নি এ খেয়ালই ছিল না ।
মেজবোঠান আজ এসে পৌছেচেন তার ভালই লাগচে । বোধ হয় কিছুদিন এখানে থাকলে তার শরীর ভালো হতে পারে। ইতিপূৰ্ব্বে খুব একটানা বাদলা চলেছিল— কাল মাথার খুলি ফাটাবার উপযুক্ত শিল পড়েচে । তাছাড়া বজ বিদ্যুৎ বৃষ্টি বাতাসে উদাম তাণ্ডব হয়ে গেল । মেজোবোঠানের সেই সময়ে আসবার কথা ছিল— এলে অস্থির হয়ে পড়তেন। "
আমি এখন আছি গান নিয়ে— কতকটা ক্ষ্যাপার মতো ভাব। আপাতত ছবির নেশাটাকে ঠেকিয়ে রেখেচি— কবিতার তো কথাই নেই। আমার যেন বধুবাহুল্য ঘটেচে— সব কটিকে একসঙ্গে সামলানো অসম্ভব ।
চিঠির তর্জমাগুলো আমার কাছে পাঠিয়ে দিস। আমাকে হয় ত কলকাতায় কিছুদিনের মধ্যে যেতে হবে । ইতি ৭ মার্চ ১৯৩১
রবিকাকা

		 এই পাতা শেষ সম্পাদিত হয়েছে ০৯:১৫টার সময়, ১৯ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

